
বুঃ গোঃ।—বাকী নাই বুজিবৰ;

বিদৰে ই হিয়া মোৰ ভাবিলে সিবোৰ।

পাহৰিব পৰা নাই জয়মতী কথা,

দহিব লাগিছে হিয়া সেই অগ্নিবাণে!

প্ৰজাৰ দুৰ্গতি, ৰাজ-অত্যাচাৰ আৰু,

সহোঁ কোন প্ৰাণে।

ৰাজমাও।—তাতে হে বুলিছোঁ,

মন্ত্ৰি, নহবাঁ হতাশ। দিয়াঁ বল পুনু,

দিয়াঁ মন্ত্ৰণা যুগুত, গুচোক অপায়।

ৰাজ্যৰ মঙ্গ্ল জানাঁ, নাসাধিলে তুমি,

নাই আৰু সাধিবৰ।

বঃ গোঃ।— কি কৰোঁ উপায়!

ব্যৰ্থ আজি মন্ত্ৰ মোৰ, নাই গুণ তাৰ,

নৰজে সি আজি, মাও, ৰাজ-সমাজত।

ঘুৰিছে ৰজাৰ মন পাক-মন্ত্ৰণাত,

বিপৰীত বুজে যত বুজনি আমাৰ।

ৰাজমাও।— কৰাঁ তুমি যুক্তি পুনু,

অতৰ্কিতে ৰাজমন ঘুৰাবৰ হেতু।

পায় যেন দিব্য়জ্ঞান তোমাৰ জ্ঞানত।

বাহিৰি একেটা হই লবাঁ তাৰ মন,

ভিতৰি ঘূৰাবাঁ তাক কাৰ্য্যৰ পাকত;

অভ্যাসত লাহে লাহে লব সজ বাট।

আছে কোন্ হেন জন বুদ্ধিৰ বলত

মন্ত্ৰি, তুমি বিনে?

